
Tshwane, 7 Hlakola 2025 – Ka la 9 Motsheanong 2024, karolo ya Pietermaritzburg 

ya Lekgotla le Phahameng la KZN le fane ka taelo ya poloko ho SARS mabapi le 

thepa tsa Shandi Trust. Ka Pudungwana 2024, ho bile le taelo ya poloko e ileng ya 

dihwa ke Lekgotla le Phahameng la Durban e dumellang le SARS hodima thepa ya 

baikarabelli ba 23, eo e mong wa bona e leng Royal AM Football Club 

(“Sehlopha”). Shandi Trust le Sehlopha ke mekga e amanang, e tlasa taolo ya Mme 

Mkhize. 

Bekeng ena ho dihilwe dikahlolo tse pedi tse mabapi le taelo tsena tsa poloko tse 

nthitsweng ke makgotla a phahameng a North Gauteng le Karolo ya Kwa-Zulu Natal 

le Pietermaritzburg, tseo ka bobedi di neng di dumellana le SARS.  

 Ka Tshitwe 2024, mohlokomedi mmoho le botsamaisi ba sehlopha ba ile ba buisana 

ka maemo a ditjhelete a Sehlopha ho fumana hore na Sehlopha se ka kgona ho 

phethahatsa boitlamo ba sona ba dipapadi tsa 2024/25. Ka mora dipuiano tse ngata, 

maemo a tsa ditjhelete a Sehlopha a ile a nkelwa pele ho leba ho National Soccer 

League (“NSL”).   

Ka lebaka la diphephetso tsa ditjhelete tse tobaneng le Sehlopha, ka la 22 Pherekgong 

2025 NSL e ile ya fanyeha dipapadi tsohle tse neng di lokela ho bapalwa ke Sehlopha 

sa Bolo sa Royal AM. 

Ka la 29 Pherekgong 2025, Sehlpha se ile sa nka mehato kgahlano le mohlokomedi, 

SARS le NSL ka ho etsa kopo e potlakileng. Kopo ena e ne e batla hore lekgotla le 

laele Mohlokomedi ho ntsha lengolo thobang maikutlo a NSL, le le boelang le 

nnetefatsa hore Sehlopha se feela se na le bokgoni ba ho phethisa boitlamo ba sona 

bo mabapi le dipapadi tsa liki. Kopo ena e ne a batla hore ho lekolwe botjha qeto ya 

Mohlokomedi ya ho se ntshe lengolo le thobang maikutlo ka hore qeto eo e utlwahale, 

ha e na kelello le hore ha e molaong. Ka nqa e nngwe, Sehlopha se ile sa kopa lekgotla 

ho qobella NSL ho dumella sehlopha sena ho bapala dipapadi tsa sona tse setseng 

sehleng sena sa bolo liking mmoho le dipapadi tsa Mohope wa Nedbank. 

SARS, mohlokomedi le NSL ba ile ba ema kgahlano le kopo eo e potlakileng. Taba 

ena e ile ya dulelwa ka la 5 Hlakola 2025 mme ya qhelelwa ka thoko ka lebaka la ho 

hloka potlako, mme sena se tsamaisana le ditjeo tsa yona.  

Lekgotla le ile la ikgotsofatsa hore Sehlopha se ile sa hloleha ho ikamahanya le teko 

ya potlako ho latela ka moo e behilweng kateng tokomaneng ya tshebetso ya lekgotla. 

Lekgotla le boletse hore metjha le tse sebediswang ka hara tokomane ya tshebetso di 

lokelwa ho elwa hloko; mokopi o lokela ho fana ka dintlha tse bontshang hore taba e 

feela e le e potlakileng. Potlako ena ke e bakilweng ke Sehlopha ka bosona ka ha se 

ne se hlokometse maemo a mabe ao se leng ho sona nakong eo Mohlokomedi a neng 

a sa kgone ho fana ka lengolo le thobang NSL maikutlo, e leng se etsahetseng kgale 

le pele se ka ikgethela ho etsa kopo e potlakileng. Lekgotla ha le a ka la shebana le 



dikateng tsa taba, mme ka lebaka la kahlolo ena ya lekgotla, Sehlopha se dutse se 

ntse se fanyehilwe ho NSL. 

Kahlolo ya Lekgotla le Phahameng la Pietermaritzburg e mabapi le Shandi Trust, e ile 

ya nyaola monyetla wa ho ipietsa kgahlano le kahlolo ya Lekgotla, mme sena se 

tsamaisana le ditjeo tsa yona. Ka Phupu 2024, Batshepuwa ba ile ba tlisa kopo e 

potlakileng ya ho thibela taelo ya poloko, mme sena se ne se batla ho thibela 

Mohlokomedi ho phethahatsa taelo. Lekgotla le ile la qhelela taba ena ka thoko mme 

sena se tsamaisana le ditjeo tsa yona. Batshepuwa ba ile ba ipiletsa kgahlano le qeto 

eo ya Lekgotla. Boiteko boo ba ho ipiletsa bo ile ba qhelelwa ka thoko ka la 6 Hlakola 

2025 ntle le ho tsamaisana le ditjeo ka ha ho ne ho se taba e kaalo e tlisitsweng ke 

Batshepuwa ho tshehetsa boipiletso bona ba bona. 

Maikemisetso a mawala a SARS ke ho kgothaletsa tlwaelo ya boikobelo ba tefo ya 

lekgetho ka boithaopo. Ho fihlella maikemisetso ana, SARS e fana ka tlhakisetso le 

nnetefaletso ho balefalekgetho ho ikobela boitlamo ba bona ba molao. Moo 

balefalekgetho ba ikgethelang boitshwaro ba ho se ikobele tefo ya lekgetho ka boomo, 

SARS e arabela sena ka ho etsa hore ho se ikobele hona ho be thata le ho ba le ditjeo 

tse hodimo. 

Khomishenara ya SARS Edward Kieswetter ha a ntsha maikutlo a hae mabapi le sena 

o boletse hore “SARS e kgotsofaditswe ke qeto ya lekgotla ya ho qhelela ka thoko 

taba ena ka lebaka la hore ha se taba e potlakileng. Balefalekgetho ba na le boitlamo 

ba molao hore ka dinako tsohle ba ikamahanye le sena ntle le ho hloleha le hore ba 

dule ba ikobela tefo ya merero ya bona ya lekgetho. Se makatsang haholo ke ho bona 

balefalekgetho ba mathela makgotleng ha bonolo empa ha ka lehlakoreng le leng ba 

lesa boikarabelo ba bona ba ho ikobela boitlamo ba bona ka ona morolo oo o 

tshwanang. SARS e tlangwa ke molao ho phethahatsa molao ntle le tshabo kapa 

leeme le ho nnetefatsa hore balefalekgetho bohle ba lebelletsweng ho ingodisa, ho 

faela le ho lefa makgetho a bona ba etsa jwalo ha bonolo. Ka ho phethahatsa thomo 

ya rona, SARS e tla dula e ikemiseditse ho sebetsana ka molao le balefalekgetho ba 

etsang ka boomo ho se natse boitlamo ba bona ba tefo ya lekgetho. Tema e 

kgathwang ke lekgetho ho tobana le diphephetso tse tjamelaneng le naha ena tse 

kang tefo ya dipenshene, ditsiane, ho tshehetswa ka ditjhelete ha dikolo, tsa bophelo 

bo botle di keke tsa lekanngwa." 

SARS e keke ya hlola e bua hape ka taba ena.  

Ho fumana lesedi le fetang lena, ka kopo ikopanye le SARSMedia@sars.gov.za 

